
CONVENIO DE COLABORACION ENTRE O SERVIZO GALEGO DE SAUDE E A
FUNDACION PUBLICA GALEGA INSTITUTO FEIRAL DA CORUNA (IFECO), SOBRE O
USO DE ESPAZOS CON MOTIVO DAS OBRAS DO NOVO COMPLEXO HOSPITALARIO
UNIVERSITARIO DA CORUNA

MEMORIA XUSTIFICATIVA
A xerente do Servizo Galego de Saude, DECLARA:

Que o Servizo Galego de Saude asinou o dia 01.12.2023 coa Fundacion Publica Galega
Instituto Feiral da Corufia (IFECO), o instrumento convencional arriba referido, que estard
vixente por un periodo de tres anos, contados a partires do 1 de decembro do 2023. Ambas
partes poderan acordar a sta prdérroga mediante acordo escrito, de conformidade co que
dispdn a letra h) do artigo 49 da Lei 40/2015, do 1 de outubro.

Que o instrumento convencional ten por obxecto:

Establecer as bases da colaboracion das partes para a utilizacién futura de espazos do
recinto feiral da Fundacién Publica Galega Instituto Feiral da Corufia (IFECO) de cara a situar
neles os servizos e unidades encargados da realizaciéon das funciéns de xestién econémico
administrativa do Complexo Hospitalario Universitario da Corufia (CHUAC).

Para tal efecto, a cesién de uso inclie os espazos fisicos necesarios para a localizacién
destes servizos e unidades e para o acceso e transito do seu persoal e das persoas usuarias
que eventualmente acudan a realizar as consultas ou xestidns necesarias.

Os espazos obxecto de cesidon indicanse no anexo | do convenio.

Que existe converxencia de intereses entre as entidades asinantes en orde & consecucién do
obxectivo referido.

Que o instrumento convencional asinado se fundamenta no seguinte:

O Servizo Galego de Saude, organismo auténomo creado por Lei 1/1989, do 2 de xaneiro, e
adscrito a Conselleria de Sanidade, ten atribuidas as competencias precisas para o
desenvolvemento de todas as d4reas que configuran o concepto integral de saude,
xestionando a sanidade en todas as suas facetas, de conformidade co previsto no Titulo VI
da Lei 8/2008, do 10 de xullo, de satude de Galicia.

Estrella Lopez-Pardo Pardo (03/01/2024 08:42)

O Servizo Galego de Saude exerce o goberno, a direccion e a xestidon dos centros, servizos e
establecementos sanitarios propios ou adscritos, garantindo a provision dos servizos e
prestacions de asistencia sanitaria de cobertura publica, coordina a xestion dos recursos
humanos, materiais e financeiros que tefia asignados e exercera as funciéns que lle delegue

ou encomende a Conselleria de Sanidade.

Neste senso, o Servizo Galego de Saude ten atribuidas competencias no tocante a
planificacion, execucidon e control dos programas de investimentos relativos a obras,
instalaciéns e equipamentos dos centros asistenciais en coordinacion coa Direccion Xeral de
Asistencia Sanitaria, correspondéndolle a tramitacion e xestion dos expedientes de
contratacion.

0 05.08.1998 constituiuse en escritura publica a Fundacién Instituto Feiral da Corufia, que foi
clasificada de interese industrial por Orde do 9 de novembro de 2000 e declarada de
interese galego por virtude da Orde do 5 de decembro de 2000, que ordenou a sua inscricion
na seccion do Rexistro de Fundacidns da conselleria competente en materia de industria e
comercio. Foi inscrita no dito Rexistro de Fundacions de Interese Galego en data 22.12.2000,
co numero 2000/22.

Na reunién que se celebrou o dia 31.10.2019, o Padroado da Fundacién aprobou a modificacién
dos seus estatutos co fin de adaptala & condicién de fundacidn de sector publico autonémico
de Galicia. A devandita modificaciéon estatutaria foi aprobada polo Consello da Xunta de
Galicia na sta reunién do 22.12.2022.

En consecuencia, na actualidade a Fundaciéon Publica Galega Instituto Feiral da Corufia
(IFECO), ten a condicién de fundacién do sector publico autonémico de Galicia, consonte co
establecido no artigo 113 e seguintes da Lei 16/2010, do 17 de decembro, de organizacién e
funcionamento da Administracion xeral e do sector publico de Galicia. Asi mesmo, ten a
consideracion de medio propio e instrumental da Xunta de Galicia, o que implica que lle
resulta de aplicacidn o réxime dos artigos 47 e seguintes da antedita Lei 16/2010, do 17 de
decembro.

O artigo 47 da Lei 16/2010, do 17 de decembro, relativo ao “Caracter de medios propios e
servizos técnicos da Comunidade Auténoma de Galicia.”, indica:

“1. Aos effectos previstos no artigo 4°1.n) e 24°.6 da Lei 30/2007, do 30 de outubro, de contratos
do sector publico, todas as entidades instrumentais determinadas no artigo 45 tefien a
consideracion de medios propios e servizos técnicos daqueles poderes adxudicadores para os
cales realicen a parte esencial da sua actividade cando estes exerzan sobre aqueles un control
analogo ao que poden exercer sobre os seus propios servizos. Se se trata de sociedades,
ademais, a totalidade do seu capital tera que ser de titularidade publica.

Estrella Lopez-Pardo Pardo (03/01/2024 08:42)

2. O caracter de medios propios instrumentais e servizos técnicos da Administracion xeral da
Comunidade Auténoma de Galicia comporta para as entidades, de acordo co previsto na
lexislacién de contratos do sector publico, a obriga de executar as encomendas ou encargos
que os poderes adxudicadores que os controlan e os seus medios propios lles realicen dentro do
ambito do seu obxecto social e nos termos fixados nos seus estatutos.

As relacions dos medios propios cos poderes adxudicadores dos que son medios propios
instrumentais e servizos técnicos tefen natureza instrumental e non contractual, polo que,
para todos os efectos, son de caracter interno, dependente e subordinado. As encomendas ou
encargos retribuiranse mediante as tarifas suxeitas ao réxime previsto neste artigo, e
comportaran a facultade para o 6rgano que os efectia de ditar as instrucions necesarias para a
Sua execucion.

3. De acordo co artigo 24°6 da Lei 30/2007, do 30 de outubro, de contratos do sector publico, a
condicion de medio propio ou servizo técnico determinara a imposibilidade de participar en
licitacions publicas convocadas polos poderes adxudicadores dos que sexan tal medio propio ou
servizo técnico, sen prexuizo de que, cando non concorra ningun licitador, se lles poida
encargar a execucion da prestacion obxecto daquelas.”

O Servizo Galego de Saude estd a desenvolver as obras do novo Complexo Hospitalario
Universitario da Coruia. Coa dita finalidade asinouse a Resolucién do 18 de abril de 2023, do
conselleiro de Sanidade e presidente do Servizo Galego de Saude, pola que se encomenda a
Axencia Galega de Infraestruturas a preparacion, selecciéon de contratista e adxudicacion dos
contratos relativos as obras do novo Complexo Hospitalario Universitario da Corufia e a
Sociedade Publica de Investimentos de Galicia, S.A. a xestion de diversas actuacions de
caracter técnico en relacion coas ditas obras.

Con motivo das ditas obras e debido a sua envergadura, duracién e importancia, resulta
necesario que arredor de 120 profesionais da Area Sanitaria da Corufia e Cee, modifiquen
temporalmente a localizacion dos seus postos de traballo. Para tal efecto, os espazos do
recinto feiral de EXPOCoruia, titularidade da Fundacion Publica Galega Instituto Feiral da
Corufia (IFECO), reunen as condicidons necesarias para a dita finalidade, dada a sua
localizacion estratéxica e proxima ao Complexo Hospitalario Universitario da Corufia
(CHUAQC), alta capacidade e infraestruturas dispofiibles.

Na reunidn do Padroado de IFECO celebrada o 22 de maio de 2023 aprobouse por
unanimidade dos asistentes a presente actuacion.

O artigo 82 da Lei 5/2011, do 30 de setembro, do patrimonio da Comunidade Auténoma de
Galicia, (vixente no momento da sinatura do convenio) dispédn que as entidades publicas
instrumentais sé poderan ceder gratuitamente os bens ou dereitos da sia propiedade cando
tivesen atribuidas facultades para a sua enaxenacidén e non se estimase procedente a sua
incorporacién ao patrimonio da Administracion Xeral da Comunidade Auténoma.

Asemade, o artigo 99 da mesma lei prevé que a Administracion xeral da Comunidade
Auténoma de Galicia e as entidades publicas instrumentais poden celebrar convenios con
outras administracions publicas ou con persoas xuridicas de dereito publico ou dereito
privado pertencentes ao sector publico, co fin de ordenar as relaciéns de caracter

patrimonial entre as mesmas nun determinado ambito ou de realizar actuaciéns
contempladas na citada lei en relacion cos bens e dereitos dos seus respectivos patrimonios.

Os convenios patrimoniais poden conter cantas estipulaciéns se estimen necesarias ou
convenientes para a ordenacion das relacions patrimoniais entre as partes que intervefian,
sempre que non fosen contrarias ao interese publico, ao ordenamento xuridico ou aos
principios de boa administracion.

Do mesmo xeito, os artigos 186 e seguintes da Lei 33/2003, do 3 de novembro, do Patrimonio
das Administraciéns Publicas, regula a figura dos convenios patrimoniais.

De conformidade co anterior, as partes entenden que resulta necesario establecer as bases
que permitan dar soporte xuridico & cesion dos espazos necesarios do recinto do IFECO,
como elemento patrimonial indispensable para acoller aos profesionais do Servizo Galego de
Saude, cuxos postos de traballo tefian que ser desprazados temporalmente, con ocasion das
obras do novo Complexo Hospitalario Universitario da Coruia.

Que os intereses converxentes das partes asinantes exclien o animo de lucro, e non poden
satisfacerse axeitadamente mediante a celebracion dun contrato dos contemplados na Lei
9/2017, do 8 de novembro, de Contratos do Sector Publico pola que se traspofien ao
ordenamento xuridico espafol as Directivas do Parlamento Europeo e do Consello
2014/23/UE e 2014/24/UE, do 26 de abril de 2014, ou doutro instrumento alleo & natureza
estritamente convencional.

En atencién ao exposto, e a fin de dar cumprimento ao preceptuado no artigo 15.2 da Lei
1/2016, do 18 de xaneiro, de transparencia e bo goberno, estimouse xustificado o recurso a
sinatura do instrumento convencional, con exclusién doutras figuras.

E para que conste, asinase esta memoria, en Santiago de Compostela

